
ISLOMIY MOLIYANI RIVOJLANTIRISH
BO‘YICHA XALQARO TENDENSIYALARNING
O“ZIGA XOS XUSUSIYATLARI

Ahmadjonov Bahodir Baxtiyor o‘g‘li

Annotatsiya. Ushbu tezisda islomiy moliyani rivojlantirish bo‘yicha xalgaro tendensiyalar va ularning o‘ziga xos xususi-
yatlari ko'rib chigilgan. Shuningdek, islomiy moliya aktivlarining o‘sish dinamikasi hamda ushbu soha rivojlangan mam-
lakatlarga oid ma’lumotlar tahlil gilingan.

Kalit so‘zlar: igtisodiy rivojlanish, islomiy moliya, moliyaviy sektor, moliyaviy aktivlar, sukuk, islomiy fondlar.

Abstract. This thesis examines international trends in the development of Islamic finance and their distinctive features.
It also analyzes the growth dynamics of Islamic financial assets and data on countries with developed Islamic finance
sectors.

Keywords: economic development, Islamic finance, financial sector, financial assets, sukuk, Islamic funds.

AHHOTaumsA. B Tesnce paccMoTpeHbl MeXayHapoaHble TeHOEeHUUN pa3BUTUA NCIaMCKNX MHAHCOB N UX XapaKTEepHble
ocobeHHocTn. Takxke npoaHanua3npoBaHbl AUHAMMKa POCTa aKTUMBOB WMCRaMCKMX (OUHAHCOB WM AaHHbIE MO CTpaHam C
PasBUTLIM CEKTOPOM UCITAMCKUX PUHAHCOB.

KntoueBble cnoBa: 3KOHOMUYECKOE pasBuTMe, Ucnamckme ouHaHChl, PMHaAHCOBLIN CEKTOP, (PMHAHCOBLIE aKTUBbI, CYKYK,
mcnamckme oHabl.

KIRISH

Islom moliyasi bugungi kunda dunyo bo‘ylab tez rivojlanayotgan soha sifatida ko‘plab mamlakatlarning
igtisodiy tuzilmalari va moliyaviy tizimlarida muhim orin egallaydi. Aynigsa, Malayziya, Saudiya Arabistoni,
Birlashgan Arab Amirliklari va Indoneziya kabi mamlakatlar islomiy moliya sohasida yetakchi o‘rinlarda turibdi.
Ushbu mamlakatlarda islomiy moliya tizimini rivojlantirishga garatilgan normativ-huquqiy asoslar va strategik
yondashuvlar bosqgichma-bosqich takomillashtiriimoqda.

Asosiy o'sish ko‘rsatkichlari Osiyo, Yaqgin Sharq va Janubiy Osiyo mintagalarida kuzatilmogda, chunki bu
hududlarda islomiy moliya tizimiga bo‘lgan talab ortmoqgda. Islomiy banklar, sukuk va takaful kabi moliyaviy
institutlar va vositalar ushbu mintagalarda igtisodiy o‘sishda muhim rol o‘ynaydi. Islomiy banklar o‘z mijozlariga
shariat tamoyillariga muvofiq moliyalashtirish xizmatlarini taklif etmoqda. Sukuk (islomiy obligatsiyalar)
investorlarga shariat tamoyillariga muvofiq investitsiya qilish imkoniyatlarini yaratadi, takaful esa o'zaro
sug‘urtalash orqali moliyaviy himoyani ta’minlash hamda iqgtisodiy bargarorlikni qo‘llab-quvvatlashga xizmat
giladi. Bu vositalar nafaqat iqtisodiy faoliyatni qo‘llab-quvvatlashga, balki ijtimoiy mas’uliyatni ham yuksaltirishga
xizmat qiladi. Bu esa moliyaviy barqarorlik va jamiyatning izchil ijtimoiy-igtisodiy rivojlanishiga ko‘maklashadi.

Islomiy moliya sohasining rivojlanishi igtisodiy barqarorlikni go‘llab-quvvatlash bilan birga, yangi moliyaviy
yechimlarni shakllantirish uchun ham imkoniyatlar yaratmogda. Mamlakatlar o‘z igtisodiy tizimlarining xalqaro
bozorlar bilan integratsiyasini rivojlantirish, ijtimoiy mas’uliyat, ekologik barqarorlik va samarali boshqaruv
tamoyillarini keng joriy etishga qaratilgan strategiyalarni amalga oshirmoqda. Jumladan, ko‘plab mamlakatlar
ESG prinsiplariga asoslangan investitsiyalarni rivojlantirmoqda. ESG (Environmental, Social, Governance) atrof-
muhitga oid mas’uliyat, ijtimoiy mas’uliyat va korporativ boshgaruv masalalarini inobatga olgan holda igtisodiy
faoliyatni yuritishga imkon beradi. Ushbu yondashuv islomiy moliyaning bargaror rivojlanish magsadlariga
go‘shadigan hissasini kengaytirishi mumkin.

Global moliya bozorlarida islomiy moliyaning o'sishi faqatgina igtisodiy faoliyat bilan cheklanmaydi,
balki texnologik yutuglar bilan ham chambarchas bog‘liq. Mobil bank xizmatlari, fintech va blokcheyn
texnologiyalarining rivojlanishi islomiy moliya tizimiga moslashtiriigan yangi yechimlarni taklif etishga yordam
bermoqgda. Bu esa nafagat xizmatlarning sifatini oshiradi, balki igtisodiy infratuzilmani yanada mustahkamlaydi.
Innovatsion texnologiyalardan foydalanish islomiy moliya sektorida xizmatlar samaradorligini oshirish, ragobat

muhitini rivojlantirish va moliyaviy xizmatlardan foydalanish imkoniyatlarini kengaytirishga ko‘maklashadi.

Shu bilan birga, islomiy moliya sektoridagi o'sish investitsiya imkoniyatlarini yanada kengaytirib, global
moliya bozorlarining diversifikatsiyasini kuchaytirmoqgda. Islomiy banklar, sukuk va takaful kabi institutlar
investorlar uchun shariat tamoyillariga mos va ijtimoiy mas’uliyatga yo‘naltirilgan investitsiya imkoniyatlarini
kengaytirmoqda. Ushbu moliyaviy vositalar nafaqat iqtisodiy faoliyatni qo‘llab-quvvatlamoqda, balki ijtimoiy
barqgarorlikni ham rivojlantirib, igtisodiy va ijtimoiy tizimlar o‘rtasidagi muvozanatni saglashga xizmat gilmoqda.

2017-2023-yillarda islomiy moliya aktivlari hajmida sezilarli o'sish kuzatildi. 2017-yilda aktivlar 2,8 trillion
dollarni tashkil etgan bo‘lsa, 2018-yilda bu ragam 2,9 trillion dollarga, 2019-yilda esa 3,4 trillion dollarga yetdi.
2020-2021-yillarda o'sish davom etib, aktivlar mos ravishda 3,8 va 3,9 trillion dollarni tashkil etdi. 2022-yilga
kelib, islomiy moliya aktivlari 4,4 trillion dollarga yetdi va 2023-yilda bu ko‘rsatkich 4,9 trillion dollarga yetdi.
Prognozlarga ko‘ra, 2028-yilga borib islomiy moliya aktivlari hajmi 7,5 trillion AQSh dollariga yetishi kutilmogda.

Islamic Finance Assets Growth
(2017 - 2023, USD Billion)

7.528
4,925
s 3,852 3,919 4,420
] ] I I I I I
2017 2018 2019 2020 2021 2022 2023 2028
(Projected)

1-rasm. Islom moliyaviy aktivlarining o‘sish sur’ati'

O‘z navbatida, bu o‘sish bargaror tendensiyani namoyish etadi. Islomiy moliya bozori kengayishda davom
etmoqgda. Yillik statistik ko‘rsatkichlar islomiy moliya bozorining rivojlanish dinamikasi va investitsiyalarga
bo‘lgan talabning o‘zgarishini aks ettiradi. Rivojlanish salohiyati yuqori bo‘lgan soha sifatida islom moliyasining
jahon igtisodiyotidagi o‘rni kuchaymoqda.

2023-yilgi ma’lumotlarga ko‘ra, islomiy moliya sohasidagi aktivlar bir nechta asosiy tarmoglar o‘rtasida
nisbatan farqli tarzda tagsimlangan. Ushbu tagsimotdan kelib chigilsa, eng katta ulush islomiy banklar
hissasiga to‘g‘ri keladi. Ular jami islomiy moliyaviy aktivlarning 73 foizini tashkil gilgan. Bu ko‘rsatkich bank
sektorining islomiy moliya tizimidagi salmoqli o‘rnini ko‘rsatadi. Islomiy banklar nafagat moliyaviy xizmatlar
ko‘rsatishda, balki igtisodiy barqarorlikni ta’minlash va real sektorni moliyalashtirishda ham yetakchi rol o‘ynaydi.
Shuningdek, islomiy moliyaning boshga muhim tarmoglari bo‘lmish “sukuk” (islomiy obligatsiyalar) va “islomiy
fondlar” ham e’tiborga loyig. Ularning ulushi mos ravishda 18 foiz va 5 foizni tashkil etadi. Har ikkala yo‘nalish
bo‘yicha jahon bozorida so‘nggi yillarda sezilarli o‘sish kuzatilayotgan bo‘lsa-da, umumiy hajmda islomiy
banklar bilan solishtirganda ularning nisbiy ulushi ancha kichikligicha golmogda. Biroq sukuk bozori davlat
va yirik korporatsiyalar uchun uzoq muddatli moliyalashtirish vositasi sifatida tobora dolzarblashib bormoqda.
Islomiy fondlar esa investitsiya imkoniyatlarini kengaytirish, risklarni diversifikatsiya qilish va global investorlar
ishonchini orttirish nugtayi nazaridan muhim moliyaviy vosita sifatida e’tirof etiimoqgda.

Bundan tashqari, boshga islomiy moliya institutlari jami aktivlarning 3 foizini tashkil etadi. Islomiy sug‘urta
(takaful) ulushi esa 2 foizga teng.

2024-yil uchun IFDI (Islamic Finance Development Indicator — Islomiy moliya rivojlanish ko‘rsatkichi)
reytingi turli mamlakatlarda islomiy moliya tizimining rivojlanish darajasini aks ettiradi. Reytingda Malayziya
eng yugqori o‘rinda turib, 144 ball bilan yetakchilik gilmogda. Saudiya Arabistoni, Birlashgan Arab Amirliklari va
Indoneziya ham yuqori reytingga ega bo'lib, ushbu mamlakatlarda islomiy moliya tizimining rivojlanganligini
ko‘rsatadi. Pokiston va Quvaytda ham islomiy moliya institutlari va tegishli moliyaviy infratuzilmani rivojlantirish
jarayonlari kuzatilmogda. Reytingning 14- va 15-o‘rinlarini mos ravishda lordaniya va Nigeriya egallagan. Ushbu
reyting islomiy moliyaning rivojlanishini moliyaviy ko‘rsatkichlar, boshqaruv, bilim, barqarorlik va xabardorlik
mezonlari asosida baholaydi (2-rasm).

1 Islamic Finance Development Report 2024 - page 4.

2-rasm. Islom moliyasi bo‘yicha rivojlangan mamlakatlar?

Xususan, Malayziya islom moliyasi sohasida jahonda yetakchi mamlakatlardan biri bo‘lib, 1983-yildan
buyon islomiy bank tizimini rivojlantirishga katta hissa qo‘shmoqda. Bugungi kunda bu mamlakatda islomiy
banklar, boshqa islomiy moliya institutlari va islomiy kapital bozori faoliyati rivojlanmoqgda.

Malayziyaning islomiy moliya sektori nafagat igtisodiy jihatdan rivojlanib bormoqda, balki bu sohadagi
ta’lim ham yuksalib bormoqgda. Misol uchun, Malayziyada 2005-yilda Bank Negara Malaysia tomonidan Islomiy
moliya bo‘yicha xalqaro ta’lim markazi (INCEIF, hozirgi INCEIF University) tashkil etilgan bo‘lib, bu markaz
dunyoning turli burchaklaridan kelgan talabalarni islomiy bank sohasida ta’lim olish uchun jalb etmoqda.
Shuningdek, Malayziya hukumati islomiy moliya bo‘yicha Xalqaro shariat tadqigotlari akademiyasini tashkil
etgan, bu esa sohaning ilmiy asoslarini mustahkamlashga yordam beradi.

Shu bilan birga, Malayziyaning islomiy banklari so‘nggi yillarda izchil o'sishni davom ettirmoqgda. Malayziya
islomiy bank tizimining rivojlanishiga ta’sir etuvchi quyidagi besh asosiy omilni ajratib ko‘rsatish mumkin:?

1. Mahsulotlar mijozlar turlariga moslashtiriladi: Malayziyaning islomiy bank tizimida mahsulotlar
nafagat musulmonlar, balki barcha mijozlar uchun ishlab chigilgan. Bu islomiy bank mahsulotlarining kengroq
bozorga yo'naltirilishini ta’minlaydi, shu bilan birga, islomiy moliya tizimi ham jamiyatning barcha gatlamlarini
gamrab oladi.

2. Standartlashtirish izchillikka olib keladi: Bank Negara Malaysia (Malayziya Markaziy banki)
so‘nggi yillarda shariatga mos mahsulotlarning standartlashtirilishiga katta e’tibor berib, banklar va boshga
moliyaviy institutlar uchun barqaror boshgaruv tizimini yaratgan. Bu jarayon islomiy moliya sanoatini yanada
mustahkamlashga yordam bermoqgda.

3. Normativ-huqugiy asoslarning takomillashuvi: Malayziya islom banklari rivojlanishi uchun me’yoriy-
huquqiy bazani ta’'minlab kelmogda. 1983-yilda gabul gilingan “Islom banklari to‘grisida’gi qonun islom
banklarini tashkil etish uchun zarur asoslarni yaratdi. Bu yondashuv shariatga mos bank operatsiyalarining
amalga oshirilishini ta’minlaydi.

4. Tarmoq integratsiyasi sohani mustahkamlaydi: Malayziya Islom banklari assotsiatsiyasi, shuningdek,
islomiy moliya sanoatini rivojlantirish uchun muhim ahamiyatga ega. U markaziy bank va moliyaviy faoliyatni
tartibga soluvchi vakolatli organlar bilan hamkorlikda sohani yanada rivojlantirish maqgsadida faoliyat olib
bormoqgda. Assotsiatsiya yangi strategiyalarni ishlab chigib, mavjud muammolarni hal etishga intiladi.

5. Bank faoliyatining barqgarorligi va mas’uliyatli boshqaruv: Malayziya islomiy banklari operatsiyalarini
shariat tamoyillariga muvofig amalga oshiradi, shu bilan birga, banklar jamiyat va atrof-muhitga ijobiy ta’sir
ko‘rsatishga hissa qo‘shadi. Ekologik, ijtimoiy va korporativ boshgaruv qoidalariga rioya qilish islomiy moliya
mabhsulotlarining muvaffagiyatli ishlashiga yordam beradi.

XULOSA VA TAKLIFLAR

Xulosa qilib aytganda, islomiy moliyaning xalgaro miqyosda rivojlanishi moliyaviy xizmatlar ko‘lamining
kengayishi, yangi investitsiya vositalarining shakllanishi va ragamli texnologiyalarning joriy etilishi bilan bog‘liq.
Malayziya tajribasi sohani rivojlantirishda normativ-huqugiy asoslar, moliyaviy mahsulotlarni standartlashtirish
va malakali mutaxassislar tayyorlash muhim ahamiyatga ega ekanini ko‘rsatadi. Shu asosda islomiy moliyani
rivojlantirishda huquqgiy bazani takomillashtirish, sukuk va takaful kabi moliyaviy vositalardan foydalanish
imkoniyatlarini kengaytirish, ragamli xizmatlarni rivojlantirish hamda xalgaro tajribani mahalliy sharoitlarga
moslashtirish magsadga muvofiq.

2 Islamic Finance Development Report 2024 - page 4.
3 Islamic Finance Development Report 2024 - page 4.

© Materiallar ko‘chirib bosilganda “Muhandislik va igtisodiyot” jurnali manba sifatida ko‘rsatilishi
shart. Jurnalda bosilgan material va reklamalardagi dalillarning anigligiga mualliflar ma’sul.
Tahririyat fikri har vaqt ham mualliflar fikriga mos kelamasligi mumkin. Tahririyatga yuborilgan
materiallar gaytariimaydi.

“Muhandislik va igtisodiyot” jurnali 26.06.2023-yildan
O'zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
NeS-5669245 reyestr ragami tartibi bo‘yicha ro‘yxatdan o‘tkazilgan.
Litsenziya ragami: N2095310.

Manzilimiz: Toshkent shahri Yunusobod
tumani 15-mavze 19-uy

